2JON1 i 2JON5

Pas Jonda Masan Matakut San

1 Na aminuake kwaknga kayaapa Jesue am-
inabam kayuya amin tapata pas asanu matang-
gat. Ginu Anututa papan inane aminabam dakn-
gake yuaing amikat gatu aminu gikat gatake
yuaing amikat ngangge nata pas asanu ginde
matandamunggat. Sike nata ginde musip gwaang
siknga natandamunggat. Sike natakan dua. Aho.
Aminu kuupbamu Anututane siakan wamde at-
nataaing aminu kuutda ginde musip gwaang
natandamukaing. 2 Sike ninda siakan wamde
gepbiatang yuke wamu waaknga musipmikatang
gitna take yuamang. Unzingge ninda ginde musip
gwaang natandamukamang.

3 Natandamuke Nanin Anutuat gatu inane
waaknga Jesu Kraiskatda ninde butaya natake
musip kwikwik natanimusande tumuk wam
yanikamang. Yanina musip kwikwik natanimat
ninda Anutue nomune gitna yutnim. Yusika
ninda siakan wam takngaat gatu musip gwaang
natapsa akngaatde gepbiatang yuke sukunim.

Siakan wam takngaat gatu musip gwaang nat-
apsa akngaat tawanim.

4 Siwan Nanin Anututa ninu siakan wam
takngane sukunimde tupa ninikut. Siwan na

wamu aminu gikat gatake yuaing aminu kunduta
sanga wa ninikut taknga tawake tasiwa natake
na asiknga baknganggat. > Bakngake nata wamu
takngatu kayuk binga dua matandamunggat.
Aho. Wamu tupa tapduknga Jesutane wamda

ninde apbut gwekatang natapbumang kaknga
matandama natapnong. Ninda notninde musip
gwaang natayamunimde wamu waaknga
gwa natapbumang. ¢ Siwan sanga wa musip
gwaang natayamunimde tupa natapbing kaknga
tawanong. Sike aminu mama wamu waaknga
tawambiu waapata notnae musip gwaang
natayamik.

Ninda dua pimanim.

7 Siwan aminu kwaapzangga kem wam
yanisukukaing. Kem wam yanike Jesuta Anutuat
dua gatake yusika Krais akgatanimuyaapa dua
dakngake yuke kepdakane dua epuke nisae gup
dua dakngakut ngang yake panzikaing. Wa
panzikaing aminda Kraisde iwana dakngake
aminbam yanidatdaukaing. & Yanidatdauwawa
ginda wa aminde gwautnong. Danidatdauwa
sanga ninda gin gatandamukumang kakngata
pimapsak. Wamu ninda gin danikumang
kakngakan ginda tawawawa Anututa
danimbakngake sanga damunangge yakut
taknga kuupbamu asingu ginda apaning. 9 Sike
aminu tapatuta Kraisdane wamu gitna dua
take ita yatupmake wamu takngatune kuwiu
waapata Anutuat musia takngatukan dua
natake unekan binga dua gatake yutzan. Sike
aminu wamu Kraisda ninidamukut taknga
gitna take yuaing amindakan Nanin Anutuat
gatu itane waakngaapaat musia takngatukan
natake unekan binga gatake yutning. 10 Sike
aminu tapatuta ginde kundoke wamu wa Jesuta
ninidamukut taknga dua takapanu ginda aminu

waapae gaak wamu dua inike gindane yotzane
ma takuwam. 11 Sanga waiaknga aminu waapata
tasinggak kakngata ginde gatapsak.

Gaak wam. )
12 Nata ginde wamu kwaapzang daninangge

natat ngana wamu wa pas asane dua matawit.
Aho. Nata kuke gin dandupana ninu kuutda
wamu yanimde natat. Ninda unekan gatake yuke
wamu yasika asiknga baknganimde natat.

13 Aminu Anututa papan inane aminabam
dakngake yuaing aminu notzata gaak wamu
ginde yatewa kunggak. Unukan.

